ENE KHOTSI ABRAHAMU

% Bugu ya Genesi hathu, ndima ya vhu22, ri tshi thoma nga

ndimana ya vhul5, huno ri lavhelela zwino u tou amba lwa
tshifhinganyana huno ra thoma tshumelo. Genesi ya vhu22, i tshi
thoma nga ndimana ya vhulb.

Huno murunwa wa MURENA a amba na Abrahamu u
bva tadulu lwa vhuvhili,

Huno a ri, Ndo ana nga nne mune, u ralo MURENA
ngauri iwe wo ita hezwi zwithu, huno a wo ngo hana
na MUrwa wau, murwae wau e ethe:

Uri nga phathutshedzo ndi do u fhatutshedza, huno
kha u andisa ndi do andisa mbeu yau sa naledzi dza
tadulu, huno sa mutavha w re kha khunzikhunzi ya
lwanzhe; huno mbeu yau i do thuba khoro dza layo
swina;

Huno nga mbeu yau tshakha dzothe dza lifhasi dzi do
fhatutshedzwa; ngauri iwe wo thetshelesa ipfi langa.

2 Ndi pfulufhedziso-de, nga nthani ha u thetshelesa! U
thetshelesa ndi zwine Mudzimu a toda. Zwo vhuya zwa ambiwa,
“U thetshelesa hu khwine u fhira tshithavhelo.” U thetshelesa
Murena zwi khwine kha tshithavhelo tshinwe na tshinwe tshine
ni nga ita.

3 Ro livhana zwino na linwalwa lavhudi, madekwana a
namusi, Ene Khotsi Abrahamu, we a vhidzwa “khotsi a
Lutendo,” ngauri Mudzimu o mu itela pfulufhedziso ya u vha
mulaifa wa lithasi, na Mbeu yawe. Huno ndi nga kha Abrahamu
rine, ro fa kha Kristo, ra vha Mbeu ya Abrahamu nahone ri
vhalaifa Nae u ya nga pfuluthedziso.

4 Zwino, Abrahamu o vha a tshi tou vha munna zwawe, o vha
a si tshinwe tshithu tsha tshipentshela. Mudzimu ho ngo vhuya
a mu vhidza, u ya nga hune ra vha na rekhodo, u swika a tshi
vha na minwaha ya fusumbe-thanu. Mufumakadzi wawe, we a
vha e khaladzi yawe ya hafu, e na minwaha ya furathithanu nga
vhukale nga tshifthinga, vho tshila vhothe u bva musi vha tshe
vhaswa. Huno o vha a sa bebi, nahone a si na vhana. Mudzimu
o bula phandekanyo yo fhelelaho, u difhandekanya na shango
lothe, huno na kha vhathu vhawe vhothe, na kha tshaka dzothe.
Ho vha hu na tshithu tsha tshipentshela tshine a tea u ita.

5  Huno musi Mudzimu a tshi ni lavhelela u ita tshithu tsha
tshipentshela, U toda phandekanyo yo fhelelaho kha u tima-tima
hunwe na hunwe. Ni tea u da kha u thetshelesa ho dalaho, u
pfa zwine A amba. Mudzimu u a zwi toda. Inwi ni nga si kone
u zwi ita nga inwe ndila. Huno, zwino, tshifhinga tshothe U

nea tsumbo, huno iyo yo vha i tsumbo Yawe, ya phandekanyo
yo fhelelaho kha muta wawe wothe, tshakha dzothe dzawe, na
zwinwe-vho, u tshimbila vhutshilo ho khetheaho na Mudzimu.

6 Minwaha ya fhira, a hu na tshe tsha bvelela, fhedzi
Abrahamu o vha a tshi kha di vha o ima. O vha a songo nyama.
“Na khathihi ho ngo timatima pfulufhedziso dza Mudzimu nga
u sa tenda, fhedzi o vha o khwatha, a tshi nea thendo kha
Mudzimu.”

" Nwaha nga nwaha, vhunga i tshi fhira, a hu na u timatima
vhasasaladzi vhanzhi vho da huno vha ri, “Abrahamu, khotsi a
dzitshaka, naa u na vhana vhangana zwino?” Izwo a zwo ngo mu
dzindela. A hu na nwana, huno Sarah o vha o no fhira tshifhinga
tsha vhutshilo, tsha u beba vhana, a hu na zwinwe, kule nga
phanda ha matambo, fhedzi naho zwo ralo Abrahamu o tenda
Mudzimu nga ndila i fanaho. O ita ndugiselo dza lushie, ngauri
o zwi divha nahone a fulufhela tshothe uri Mudzimu o vha a nga
si ite pfulufhedziso ya uri O vha a si muhulwane lwo edanaho u
i khwathisedza.

8  Mbeu Yawe i tea u elekanya zwenezwo zwithihi. Hu sa
londwi uri zwi vhonala zwi si na ndeme hani, uri zwi vhonala
zwi si zwa mupo hani kha thalukanyo ya mupo, naho zwo ralo
Mudzimu a nga si ite pfulufhedziso ine Ene a sa vhe muhulwane
lwo edanaho u i londa. Ri tenda zwenezwo zwithihi namusi.
Mbeu inwe na inwe ya ngoho ya Abrahamu i tenda zwenezwo
zwithihi. A hu londwi uri nyimele ndi ifhio, ro kuvhanganya
ndivho nngafhani, ndi zwithu zwingana zwe zwa iteya, zwi
vhonala zwi si zwa mupo u swika gai, ndi vhutsilu hani, kha ndi
ralo, kha muhumbulo wa mupo, a zwi iti na phambano thukhu.
Arali Mudzimu o amba nga u ralo, izwo ndi zwone. Huno Mbeu
ya Abrahamu yo dzula kha A RALO MA AMBA MURENA. Izwo
zwi a li ladza.

9  Ri wanulusa, nga murahu ha minwaha ya fumbilithanu, hu
si na vhana. Huno naho zwo ralo Mudzimu o vha a tshi kha
di fulufhedzea u vhulunga pfulufhedziso Yawe kha Abrahamu,
ngauri Abrahamu o tenda Mudzimu. Mutukana mutuku o da
vhuponi, Isaka mutuku.

10 Zwenezwo nga murahu ha musi Isaka mufuku o no da
vhuponi, zwenezwo ri a wanulusa uri Mudzimu o mu nea
mulingo wa kavhili. A ri, “Uyu nwana. ..” Nga murahu ha u
vha na minwaha i no todou swika ya dana na fumithanu, kana
fumbili, Abrahamu o vha o ralo. A ri, “Ndi toda inwi ni tshi dzhia
itshi, murwa wanu e ethe, huno na mu isa ntha thavhani ine Nda
do ni sumbedza, huno henefho a mu nekedza, kha iyi thavha, u
itela tshithavhelo.” Nga manwe maipfi, u tshinyadza vhutanzi
vhunwe na vhunwe he a vha e naho ha uri pfulufhedziso i do
khunyeledzwa. Izwo ndi u fuwisa zwithu zwothe zwa mupo.

11 Huno Abrahamu a ri, “Ndo mu tanganedza sa munwe a
bvaho vhafuni. Huno ndi a kholwa tshothe uri U ya kona u mu
vusa vhafuni.”

12 Avho ndi vhathu zwino Mbeu ya Abrahamu, ngauri O ri
vusa vhafuni. Ro vha ro fa tshivhini na kha u pfuka. Huno
Uyo We a kona u shandukisa muhumbulo wanga, u shandukisa
ngelekanyo, u shandukisa mvelo yanga, u ntshandukisa u hothe,
A nga ita u ya nga hune A nga funa. Tshinwe na tshinwe tshine
A amba, ndi tenda uri ndi Ngoho, huno Mbeu inwe na inwe ya
Abrahamu itenda zwenezwo zwithihi.

13 Abrahamu, a si a sa thetshelesiho kha Mudzimu, o dzhia
mutukana mutuku. Huno nga matsheloni ano, a vhudza
vhalanda, “Inwi lindelani hatha na dzimeila. Huno murwa na
nne ri do ya seli u luvha, huno ene na nne ra vhuya.” Oo, naa
u khou yo zwi ita hani? Musi a tshi gonya ntha ha thavha, u
dzhia vhutshilo ha murwa wawe ene mune, naho zwo ralo u ri,
“Nwana, mutukana na nne ri do vhuya.” O zwi divha uri tshinwe
tshithu tshi tea u bvelela. Huno ho ngo divha uri Mudzimu o vha
a tshi khou yo zwi ita hani; iyo a si mbudziso yawe. U a divha uri
Mudzimu o zwi fulufhedzisa.

14 Ndi zwenezwo fhedzi zwine ra londa u zwi divha, Mudzimu
o zwi fulufhedzisa! Naa zwi khou yo vha hani? Ndi nga si ni
vhudze. Fhedzi Mudzimu o amba nga u ralo! U do ruma Yesu
Kristo, lwa vhuvhili, U do da nga tshivhumbeo tsha nama. U
do vhila vha re Vhawe. Hu do vha na minwaha ya tshigidi
tshithihi, u vhusa ha nwahagidi kha lino lifhasi, Nae, na vho
rengululwaho. Izwo ndi zwe A fulufhedzisa, huno ri khou {oda
iyo awara uri i swike.

15 O fulufhedzisa u fhodza vhalwadze, u vusa vhafu, u pandela
vhodiabolo. O fulufhedzisa u zwi ita. Ha shanduki mulovha,
namusi na lini na lini. Hani? A thi divhi. O fulufhedzisa u zwi
ita! Ri a zwi tenda; izwo zwi a li ladza. Musi muthu a tshi tenda
Mudzimu, u tenda zwothe zwine A amba.

16 Huno iyo ndi ndila ye Abrahamu a tenda Mudzimu. Zwino
o humbelwa u tshinyadza vhutanzi vhunwe na vhunwe uri
pfulufhedziso Yawe i do londotiwa, fhedzi o vha a tshi khou
kwengweledzea uri Mudzimu a nga zwi ita.

17 Zwino, Ho ngo nea fhedzi iyi pfulufhedziso khulwane, O i
nea kha Mbeu yawe, na yone. Huno ngauri Abrahamu o vha a
tshi fulufhedzea, nahone o vhulunga lone—lone Ipfi la Mudzimu
le Mudzimu a mu fulufhedzisa lone, huno o divha uri Mudzimu
a nga vusa uyu nwana. Huno ho ngo litsha nwana wawe; thedzi
(Mudzimu) o vha e tshifanyiso tsha Mudzimu a tshi khou nea
Murwa Wawe, a hu na zwinwe; musi a tshi hwala khuni ntha
ha thavha, na zwinwe-vho; vhunga Kristo nga murahu o hwala
buloko ya tshithavhelo Tsha Ene mune, ntha ha tshikwara, he A
vhambwa hone.

18 Ri a limuha uri kha izwi, nga u ita izwi, zwo takadza
Mudzimu nga maanda u vhona uri Abrahamu o Mu funa nga
ntha ha tshinwe na tshinwe kha lifhasi, na murwa wawe e ethe.
O Mu funa u fhira zwine nnyi na nnyi a nga amba, nnyi na nnyi
anga ita, o vha a tshi kha di funa Mudzimu lwo edanaho u tenda
Ipfi Lawe.

19 Mbeu ya Abrahamu yothe i tenda Mudzimu nga u ralo. Vha
khou tenda Mudzimu. Huno ri a zwi divha uri zwo takadza
Mudzimu nga maanda uri hatha ndi zwe A amba, “Mbeu yauido
thuba khoro dza maswina. Mbeu yau i do thuba khoro dza swina
layo.” Elelwani, ilo ndi A RALO MA AMBA MURENA. Mbeu
ya Abrahamu i a zwi tenda izwo. Arali ni Mbeu ya vhukuma ya
Abrahamu, lutendo lwe Abrahamu a vha e nalwo kha Mudzimu,
lu kha inwi. Huno ni a tenda, uri zwe Mudzimu a amba, Mudzimu
u vhulunga pfulufhedziso Yawe.

20 Huno O zwi amba, zwino elelwani, O ita fhedzi iyi
pfulufhedziso kha Abrahamu nga murahu ha musi O no mu nea
mulingo. Mbeu ya Abrahamu i fanela u thoma ya lingiwa, u
vhona arali zwa vhukuma vha tshi tenda Ipfi. Elelwani, ndila
i yothe ine a nga vhulunga pfulufhedziso ya Mudzimu, ngauri o
tenda pfulufhedziso ya Mudzimu, huno a lingiwa uri kana o I
tenda kana hai.

21 Ro diswa kha uyo mulingo. Mbeu ya Abrahamu, namusi, i
diswa kha uyo mulingo. Naa ri do dzhia Ipfi la Mudzimu, kana
ra dzhia zwe muthu a amba nga Halo? Naa ri do dzhia zwe
linwe dzangano la ita sa ndaela, huno ra zwi tanganedza izwo,
kana ra dzhia zwe Mudzimu a amba? Arali Ipfi la Mudzimu
li ngoho, ri tenda Ipfi la Mudzimu, hu sa londwi uri tshinwe
tshithu-vho ndi mini. Ri tendela ipfi linwe na linwe la muthu
li tshi vha mazwifhi, huno la Mudzimu ]la vha Ngoho. Mbeu ya
vhukuma ya Abrahamu! Fhedzi phanda ha musi ni tshi vha iyo
Mbeu ya vhukuma, ni tea u fhira nga kha mulingo, vhunga zwe
Abrahamu a ita, ene mune. Ho ngo fulufhedzisa kha Abrahamu
thedzi, fthedzi Mbeu yawe i do thuba khoro dza maswina. Yawee,
nne nne!

22 Ttanu humbula, ene khotsi o vha o tenda tshothe khazwo,
kha mulingo wawe wa lone Ipfi la Mudzimu, o vha e kha ngoho.
Hu sa londwi uri nyimele dzo vha dzi mini, o vha a tshi kha di
tenda uri Ipfi lo vha li Jone. Ene Abrahamu, khotsi muhulu, ha
ngo vhuya a dedeleka kha lutendo, musi a tshi diswa kha itsho
tshifhinga tsha u lingwa. O tenda uri Mudzimu u a kona u mu
vusa vhafuni. O zwi tenda, ngauri Mudzimu o ita pfulufhedziso.
Huno musi Mudzimu o ita pfulufhedziso ya uri u do vha “khotsi
a dzitshaka,” nahone o tenda uri zwo vha zwo ralo. Ho ngo divha
uri zwi do vha hani. Musi lushie lu tshi da, nga murahu ha musi o
no fulufhela, minwaha ya fumbilithanu, zwenezwo a humbela u
tshinyadza lushie, o vha a tshi kha di zwi divha uri pfulufhedziso
ya Mudzimu yo vha i ngoho, nahone a neya murwa wawe.

23 Mbeu Yawe, zwenezwo zwithihi! Pfulufhedziso ya Mudzimu
ndi pfundo, kha avho vha re Mbeu ya Abrahamu. Pfulufhedziso
ndi pfundo, thanzi yo sainiwaho. Huno musi ri tshi tenda Ipfi
linwe na linwe ]lo fulufhedziswaho, zwenezwo pfundo li newa
rine, u khwathisedza pfulufhedziso ngalo. Ni a vhona, arali
rine—arali rine, ri Mbeu ya Abrahamu, ri thira nga kha mulingo
uri kana ri khou yo tenda Bivhili, kana hai. Bivhili ndi Ipfi la
Mudzimu, ngauri Ndi Mudzimu. Huno zwenezwo nga murahu ha
musi no no thira kha mulingo, u tenda.

24 Musi vhanwe vhavho vha tshi ri, “Maduvha a madembe o
fhira.” Arali izwo ni tshi zwi tanganedza, izwo zwo fhambana
na Ipfi.

25 Arali ni tshi ri, “A ni tanganedzi Muya Mukhethwa, namusi.
A hu na tshithu tsho raloho. Vhaapostola vha fumimbili fhedzi
vho Tshi tanganedza.”

26 Ipfi lo ri, Petro a tshi khou Li rera nga Duvha la Pentekoste,
a ri, “Shandukani, munwe na munwe wanu, huno ni lovhedzwe
nga Dzina la Yesu Kristo u itela khangwelo ya tshivhi, huno
ni do tanganedza tshifhiwa tsha Muya Mukhethwa. ngauri
pfulufhedziso ndi ya vhoinwi, na kha vhana vhanu, na avho vha
re kule, na vhanzhi vhane Murena Mudzimu washu a do vha
vhidza.”

27 Izwo zwi tou vha kokotolo zwine La amba. Ndi, zwino arali
no lugela u dzhia mulingo, wa ndingo ya Mudzimu, huno na
tevhela iyo ndayamushonga, Ndi khou ni vhudza, ni do wanulusa
uri Mudzimu u vhulunga Ipfi Lawe, arali na nga Li tenda. Izwo
ndi zwone. Fhedzi ni tea u thira kha izwo, ngauri ilo ndi pfundo;
musi ni tshi kona u Li tanganedza, zwenezwo ni do tanganedza
pfulufthedziso. Ngauri, ndi ndaela ya Mudzimu, ndila ine ra tea
u zwi ita ngayo, huno iyo ndi ndila ine ra tea u I tevhela, zwe A
amba fhedzi. Zwino hu si vhanwe, fhedzi “nnyi na nnyi,” nnyi
na nnyi ane a tenda, nnyi na nnyi ane a rembuluwa, nnyi na nnyi
ane a tenda. Ndi kha mirafho yothe, kha vhathu vhothe, ane a
toda u Li tenda. Huno lutendo kha Ipfi ]a Mudzimu lu ni disa
kha pfuluthedziso iyi. Zwenezwo, huno zwenezwo fhedzi, ni nga
vha na maanda a u dzhia luswayo lwa pfulufhedziso.

28 Huno pfulufhedziso ine ra i tanganedza, pfundo, ndi
ndovhedzo ya Muya Mukhethwa. Izwo ndi zwone. Ngauri uyo
ndi Mudzimu nga tshivhumbeo tsha Muya, inwi ni Ipfi Lawe
kha inwi, zwenezwo U a dzhena. Arali ni tshi fanganedza Ipfi
kha inwi, Muya Mukhethwa ndi tshone tshithu fhedzi tshine tshi
nga ita uri Izwo zwi tshile, huno zwenezwo ni na pfulufhedziso
ya u thuba khoro dza swina linwe na linwe line ]la lingedza
u ni govhela. Ndi zwone. Mudzimu o zwi fulufhedzisa, huno
zwo ralo.

29 Zwino, elelwani, ni nga kona fhedzi u zwi ita tshifhingani
itsho, huno zwenezwo fhedzi, nga murahu ha musi no lingiwa
nga Ipfi.

30 Abrahamu o lingiwa nga Ipfi. “Naa ni do tenda, Abrahamu,
uri u do vha na murwa?”

“Ee ”

31 Murwa u a da. “Zwino mu tshinyadzeni. Naa ni kha di zwi
tenda, Abrahamu?”

32 “Ndi a zwi tenda, naho zwo ralo, ngauri U a kona u mu vusa
vhafuni.”

33 Hunongamurahu haizwo, A ri, “Zwino, Mbeu yauido thuba
khoro dza swina layo.” Amen! Nga murahu ha musi mulingo
wo no da!

3¢ Khari sedzuluse dzinwe dza mbeu dza Abrahamu, kha mbeu
ya mvelo. Zwine, namusi ri vha Mbeu ya muya. Fhedzi kha
ri wanuluse, nga mbeu ya mvelo, ya vhanwe vhe vha tenda
pfuluthedziso yo fhelelaho ya Mudzimu, huno na kathihi a si
ra-. . .[Tshikhala kha theiphi—Mudz.]

35 Nda ri, “Nga ndila ine, naa musidzana wa Mukriste u toda
mini a tshi mu sumbedza tshikete tshawe tsha nga ngomu? A thi
koni u pfesesa hezwo.”

36 No bebwa hafthu, nga Mudzimu, ni na lunako lwa Muya
Mukhethwa u sumbedza uri zwine na vha zwone, ni zwone. Ni
na mvumbo ine izwi zwikete zwa tshika zwi si vhe nao. Izwo ndi
zwone. Musadzi wa vhukuma wa Mudzimu, a no ima nnda e na
mvumbo, ni nga di sewa, huno na vhidzwa fesheni ya kale; fhedzi
ni na tshinwe tshithu tshine vha sa kone u tshi kwama, huno vho
no tshi xedza nahone vha si tsha kona u dovha vha vha natsho.
Izwo ndi zwone. Ni na mvumbo. Izwo ndi zwine Mudzimu a zwi
toda, ndi maanda. Ni a vhona?

37 Fhedzi tshithu tsha u thoma, arali hu na mbudziso
muhumbuloni wanu, ni songo zwi ita na luthihi. Ni songo da kha
muduba wa thabelo arali hu na mbudziso thalukanyoni yanu. Ni
songo da nga nnda ha musi zwa vhukuma ni tshi zwi tenda, no
khwatha, a hu na u tima-tima thalukanyoni yanu, na luthihi,
fhedzi zwine na khou yo fhola, zwenezwo ni do bva kha iyi
pulatifomo ni muthu o takalaho. Izwo ndi zwone, musi hu si
na mbudziso thalukanyoni yanu, na luthihi. Ni fanela u tenda
Mudzimu, hu si u hoya. Tendani zwa vhukuma!

38 Huno Mbeu ya Abrahamu i a zwi tenda ngauri Ipfi lo amba
nga u ralo, huno itsho ndi tshone tshi itisaho uri ri zwi tende.
Hu si ngauri munwe o ni sasaladza, ngauri munwe muthu-vho o
ralo. Ngauri Mudzimu o amba nga u ralo, izwo zwi zwi ita Ngoho.
Musi Mudzimu a tshi zwi amba, izwo zwi dzudzanya mbudziso
dzothe. Ndi ene ipfi la u fhedzisela. Ndi ene wa u fhedza. Musi
Mudzimu a tshi amba tshinwe tshithu, izwo zwi a li ladza. A hu

na tshinwe tshithu-vho tshine tshi nga amba tshi lwaho Nalo.
“Ipfi la muthu munwe na munwe nga li vhe mazwifhi, huno
Langa li vhe Ngoho.”

39 Zwino musi ri tshi tola dzinwe dza idzi mbeu, kha ri
elekanye. Ri elekanya nga ha vhana vha Vhahevheru, ndi
navho hatha, ndi tshi khou humbula nga izwo, kha vhana vha
Vhaheberu, nga murahu ha musi vho no lingiwa tshifanyiso tsha
u luvha. Zwino, ni a elelwa, khosi yo ri, “Ane a sa do gwadamela
itshi tshifanyiso, u do poselwa nandoni ya mulilo.” Zwino, havha
vhana vho tenda uri Ipfi la Mudzimu lo vha li lone, uri a vha
teyi u losha tshinwe tshifanyiso, fhedzi musi vha tshi da kha
makhaulatshele huno vho lingiwa uri kana vha do ralo.

40 Musi, vhanwe vhana vhothe fhasi henefho vho tanganedza na
u ya kha u losha, vho bvela phanda nga ndila ye khosi ya amba.
Vho tshimbila na muhumbulo u takalelwaho wa duvha, uri vha
fanela u zwi ita.

41 Huno musi vho lingiwa, uri kana vha do luvha zwifanyiso
nahone vha vunda Ipfi la Mudzimu, vho dzula vhe vha ngoho
kha Ipfi. Hu sa londwi nyimele, vho fuluthedzea kha Ipfi. Huno
musi vha tshi vha posela nandoni ya mulilo, pfulufhedziso ya
Mudzimu ya khunyelela. Vho dzhia khoro dza swina lavho. Huno
ho vha hu na Munna wa vhuna o ima ngomu henefho, e na khii
ye ya khinulula mufhiso u bvaho muliloni, huno a zwo ngo kona
uita tshithu nga nnda ha u vha vhotholola. Amen.

42 Musi munna kana musadzi o lugela u dzhia mulingo, ndingo
ya esidi!

43 Ni a vhona, vho do tea u dzhena muliloni. Huno zwenezwo
musi vho ita, vho vha vhe muliloni, huno tshithu tshithihi fhedzi
tshe tsha itea, heyi ndingo ya mulilo yo tou lokolola fhedzi, yo tou
bvisa lone—lone bengele tshandani.

#  Zwifthinga zwinzhi, Mudzimu kha ri tendele, musi rothe ri
tshi vhoxwa nga shango, ro vhoxwa, O tendela milingo i kondaho
i tshi da kha rine, hune ra tea u dzhia tsheo. Huno musi ri tshi
ita izwo, tshithu fhedzi tshine mulingo u nga kona u ita, musi
Mbeu ya vhukuma ya Abrahamu yo ima kha—kha mafhande a
ndila ya tsheo, huno u dzhia tsheo yawe uri a shumele Mudzimu,
i nga tou vhotfholola tshanda huno ya ri ita vho vhofholowaho.
Sathane a nga di ni nea vhulwadze. A nga di ni nea tshithu
tshithihi, tshinwe. Ni zwi divha hani uri a si Mudzimu we a ni
wana kha mafhande a ndila, u vhona uri ndi lushaka-de lwa—
lwa—lwa tsheo lune na do ita?

45 Vho kunda khoro ya mulilo. Wone mulilo wo vha u nga si
vha fhise. Ho vha hu si na munukho wa mulilo khavho, ngauri
vho zwi divha uri vho vha vhe Mbeu ya Abrahamu, huno vha
imela Mudzimu na Ipfi Lawe. Vho vha na—na khoro dza swina
dzo thubiwa, huno mulilo wo kundelwa u vha fhisa, ngauri vho
vha vhe na dzikhoro dzo thubiwa.

46 Nga murahu, ho vha hu na munna, muporofita henefho
fhasi, ane nga dzina a pfi Daniele. O vha a tshi do...o vha e
na mulingo wa uri kana u do shumela Mudzimu muthihi wa
ngoho, kana hai. Huno musi zwi tshi da nga itsho tshifhinga,
uri kana u do shumela Mudzimu muthihi wa ngoho, kana a
luvha mudzimu wa vhahedeni, o hana u zwi ita; huno a vula
makhetheni, nahone a rabela Mudzimu wawe, duvha linwe na
linwe. Huno a dzhiwa nga izwo, nga tshigwevho tsha milayo
ya federala, huno a poselwa bakoni la dzindau. Tshivhalonyana
tshi re na ndala tsha ndau tsha mu vhombela. O itani? O dzhia
khoro ya swina lawe. Ndau a dzo ngo kona u mu la. Mudzimu
o rumela fhasi Khavhu ya Mulilo, Murunwa we a ima vhukati
hawe na ndau.

47 O dzhia khoro ya swina, ngauri o lingiwa u vhona uri kana u
do luvha Mudzimu muthihi wa ngoho, kana a vha na midzimu
ya dazeni ya vhahedeni ye a i luvha. Ngauralo a kondelela
mulingo, huno a dzhia khoro ya swina. Ndau yo vha i sa koni
na u mu kwama, ngauri Mudzimu o vha e naye. Pfulufhedziso
ya Mudzimu yo dzula i ngoho, ngauri o vha e Mbeu ya ngoho ya
Abrahamu.

48 Mushe, oo, munwe muhulwane. O lingiwa, na ene-vho, u
vhona pfulufhedziso ye Mudzimu a mu nea yone. “Ndi do vha na
inwi musi ni tshi tsela fhasi henefho.” Huno musi o ima phanda
ha vhaedziseli vha tshifhiwa tshawe, Yannesi na Yamburesi vho
lingedza u ima huno vha edzisela tshenetsho tshithu tshe Mushe
a laiwa uri a tshi ite. Huno Mudzimu o mu vhidza, nahone a zwi
divha uri ndi ene we a newa ndaela ya u ita hezwi, huno a ima
henefho nahone a ita madembe sa zwe Mudzimu a mu vhudza
uri a zwi ite. Huno hafha ho ima vhaedziseli, u ita zwenezwo
zwithihi, fhedzi a zwo ngo dina Mushe. O ima e wa ngoho kha Ipfi
la Mudzimu, huno a dzhia dzikhoro, amen, dza swina, ngauri o
ima e wa ngoho kha pfulufhedziso ya Mudzimu, a hu londwi uri
ndi nnyi we a vha a tshi khou lingedza u zwi edzisela.

49 Ndi ngudo-de i re kha Mukriste munwe na munwe! Musi ni
tshi sedza u mona hothe huno na vhona muhoi, inwi itonu elelwa
uri u khou lingedza u edzisela atikili ya vhukumakuma. Fhedzi,
izwo zwi amba fhedzi uri hu na munwe a re wa vhukumakuma.
Imani nga u fulufhedzea kha Ipfi la Mudzimu! A hu londwi
tshine tsha da kana u fuwa, vhulungani pfulufhedziso Yawe. Ee,
Daniele o dzula e wa ngoho kha Ipfi Ja Mudzimu.

50 A hu londwi uri ndi vhangana vho lingedzaho u mu edzisela,
na tshinwe na tshinwe-vho, o dzula e wa ngoho. Huno u dela
ndivho, u bvisa Isiraele ngei Egipita, na u vha isa kha shango
la pfulufhedziso. Huno musi hu tshi da tshifhinga tsha uri vha
ye shangoni o fulufhedziswaho, nnda ha la Egipita, henefho ho
ima Lwanzhe lwo Faho ndilani. Huno a dzhia khoro dza madi,
huno khoro dza vulea nga tshihadu. Huno ma—madi a humela
murahu, huno Mushe a dzhia Isiraele a iswa sogani, kha thavha

ye Mudzimu a mu nea ndaela ya u vha disa. Amen. O dzhia khoro
dza swina.

51 Khotsi awe, Abrahamu, o vha na iyo pfulufhedziso, ya uri
Mbeu yawe ya vhukuma i do thuba khoro dza swina. Huno khoro
dza madi dzo vha dzo valwa, huno o vha a sa koni u fhira, huno
iyo yo vha indila ya mushumo. O vha a tshi tea u disa avho vhana
kha iyo thavha. Mudzimu o mu vhudza uri a ralo. Huno henefho
ho ima khoro ndilani, huno a dzhia khoro ya swina.

52 Yoshua, nga murahu zwituku, musi vha tshi da Kadeshe-
barnea, ye ya vha i tshidzulo tsha khathulo tsha shango nga
itsho tshifhinga, henefho Isiraele yo tangana na khathulo yayo.
Ri wana Yoshua e na Kalebe, na vhanwe vha fumimbili. . . kana—
kana vhanwe vha fumi. Muthihi kha lushaka lunwe na lunwe o
rumelwa seli u yo tola shango le vha lugela u li tanganedza.

53 Huno musi vha tshi vhona iyo miswonda mihulwane yo ima
henetho, fumi yavho vho pfa nga ndila i si yavhudi nga maanda,
vhari, “Ri nga si kone u zwi dzhia. Ndi zwihulwanesa. Mulandu,
sedzani khanedzano ine ra vha nayo.” Fhedzi musi vha tshi
vhuya u disa muvhigo, vho disa muvhigo muvhi.

54 Ndi ngani vho disa muvhigo muvhi, arali Mudzimu o vha
vhudza, “Ndo ni nea ilo shango; ndi lanu”? O vha vhudza fhasi
ngei Egipita. “Ndo ni nea ili shango. Ndi shango lavhudi. Li ela
mukhaha na notshi.”

5 Fhedzi musi vha tshi vhona khanedzano i khulwane nga
maanda, fumi yavho vho vhuya huno vha ri, “Ri nga si kone u
zwi ita.”

56 Ho vha hu Yoshua, o fhumudza vhathu, huno a ri, “Ri a kona
u thirisa u li thuba. Ri a kona nga maanda!” Ngauri ndi ngani?
O vha a tshi khou sedza pfulufhedziso. O vha e Mbeu ya ngoho
ya Abrahamu. Hu si na ndavha uri khanedzo ho vha hu mini, “Ri
nga thuba khoro, ngauri Mudzimu o fuluthedzisa shango.” Huno
a dzhia khoro.

57 Nga murahu, musi a tshi disa vhana vha Isiraele fhasi
mulamboni. Ho vha ho ima, nga nwedzi wa Lambamai, mulambo
muhulwane, wo dala. Yorodane u tshi tsela fhasi u tshi bva
dzithavhani, huno wa phadalala u budekanya midavhi. Ho
vhonala hu tshi nga tshifhinga tsho vhifhaho, kha nwaha, tshe a
vha a tshi do vha henefho. Fhedzi, naho zwo ralo, o vha e Mbeu
ya Abrahamu. O zwi divha uri una pfulufhedziso, nahone o vha a
kha ndila ya mushumo. Mudzimu o mu nea bono, uri li itwa hani,
huno a dzhia khoro dza mulambo. Musi khoro dzo vulea nga u
tavhanya, madi a humela murahu dzithavhani. Huno Yoshua na
Isiraele vha dzhia khoro dza swina, nahone vha wela kha shango
la pfulufhedziso, ngauri Mudzimu o vha vhudza uri vha zwi ite.
Mbeu ya ngoho ya Abrahamu!

58 Vhakomana na dzikhaladzi, musi a tshi swika henefho,
Yerikho yo vha yo fhatelwa nga mbondo yothe, dzo hula lwo

edanaho lune vha nga gidimisa gariki tharu nga ntha hadzo. Naa
avha Vhaisiraele vha nga zwi ita hani nga e vha tou hadzimiwa,
mapfumo e a tou dobiwa, na tshinwe na tshinwe, huno na
thanda na matombo, naa vho vha vha tshi khou yo dzhena
hani ngomu henefho? Fhedzi o vha a tshi kha di vha Mbeu ya
Abrahamu. Mudzimu o mu nea bono, a mu vhudza uri zwi itwa
hani, a ri, “Lidza phalaphala.” Amen. Izwo ndi zwone. “Tavhani
mukosi, ni matshele u yela luvhondoni, khoro dzi do wa phanda
hanu.” Amen! O vha e Mbeu ya vhuhosi ya Abrahamu. O vha
e mutendi wa vhukuma wa Mudzimu. “Khoro dzi do wela fhasi
phanda hanu. Itanu tavha mukosi, huno ni lidze phalaphala. Ndi
zwenezwo fhedzi zwine na tea u ita.” Huno ha bvelelani? Khoro
dza wela fhasi, huno Yoshua a dzhia mudi.

%9  Nga murahu ha tshifhinganyana, ri a wanulusa uri swina lo
vha li tshi khou gwalaba nahone li tshi khou bvela phanda, nga
murahu ha hezwo, huno nahone A imisa duvha kha ndila yalo.
Vhunga ndo amba manwe matsheloni, nga ha Vhutolo, O imisa
duvha u swika a tshi dzhia khoro dza swina lawe. Amen. O zwi
divha uri arali i]Jo swina lo vhuya la kuvhangana hathu, vho vha
vho balanganywa, huno duvha lo vha li tshi khou kovhela, huno
Vhaamori, na Vhaamaleke, na vhanwe-vho, vha balanganywa.
Arali vho vhuya vha kuvhangana hafhu, huno vha da fhethu
huthihi, zwenezwo u do vha na tshifhinga tshi kondaho tsha
u vhuya a vha isa kha kushumele hafhu. Huno ho vha hu na
tshithu tshithihi fhedzi tshe tsha vha tsho fara, itsho tsho vha
tshi tshithinga. Huno A imisa tshifhinga. Amen! Amen! Hu na
tshithu tshithihi tshi no mu thivhela kha pfulufhedziso, ilo lo vha
li duvha, mupo wone une u tshi khou pfuka, huno A imisa mupo.
Ndingani? O vha e Mbeu ya Abrahamu. O tenda pfulufhedziso ya
Mudzimu. A mu imisa, huno a dzhia dzikhoro. Ee, mune wanga.

60  Havha vhanna vhahulwane, vhothe ndi vhanna vhahulu.
Fhedzi ni a divha musi vhone, munwe na munwe wavho, musi
vha tshi da khoroni ya lufu, vhothe vho fa. Munwe na munwe
wavho o do tea u fa. Ngauri vho vha vhe vhanna vhahulwane,
“Vho imisa mu—mulomo wa dzindau, huno vha ponya mulilo,
na thodzi ya banga,” na zwinwe zwinzhi, vhunga ro vhudzwa
kha Vhaheberu 11. Huno vha dzhia khoro dza swina, vhothe nga
nnda ha swina lithihi, huno ulwo lwo vha lu lufu. Lufu lwa mila
munwe na munwe wavho.

61  Zwenezwo linwe duvha, ha da Mbeu ya Vhuhosi ya
Abrahamu, Yesu Kristo, Murwa wa Mudzimu; Mbeu ya
Abrahamu, nga lutendo. Hu si nga kha Isaka, mbeu ya mupo;
vho ita tshipida tshavho. Fhedzi hatha hu da Munwe A songo
bebwaho lwa mupo. Hatha hu da Munwe we a sa de nga lutamo
lwa vhudzekani. Hatha hu da Munwe nga mbebo ya musidzana.
Murwa wa Mudzimu, Mbeu ya Abrahamu, uyu o vha e Munna
muhulwane hani! Vhanwe vha mupo vho bebiwa nga mbebo ya
mupo. Hoyu Munna o bebiwa nga mbebo ya tshipofu. Naa O itani

musi A tshi da kha lifhasi? O kunda swina linwe na linwe le
Sathane a vha nalo. O kunda tshinwe na tshinwe.

62 O ita mini? O bvela nnda nahone a kunda malwadze. Ho
vha hu nga si vhe na vhulwadze u mona Nae; hunwe na hunwe
he vhulwadze ha vha vhu hone, O vhu kunda. Naa O itani nga
murahu ha musi O no vhu kunda? U ri nea dzikhono, amen,
a tshi ri, “Tshinwe na tshinwe tshine wa vhofha kha lifhasi,
Ndi do tshi vhotha ngei Tadulu.” Oo! Amen! Iyo ndi Mbeu ya
Vhuhosi ya Abrahamu, pfulufhedziso Yawe. Muya Mukhethwa
u kha rine zwino, u na khono, wo dzi farelela kha malwadze. O
kunda vhulwadze. Vhulwadze vhu nga si kone u ima Vhuhoneni
Hawe. Huno O amba uri O ri nea khono dza u ita zwenezwo
zwithihi, u kunda vhulwadze. “Zwine wa vhofha kha lifhasi, Ndi
do zwi vhotha Tadulu.”

63 Nahone, mulingo, O lingiwa nga mukhwa munwe na munwe
u fana na we ra vha ri wone. Naa O itani? O zwi kunda. Huno naa
O ri mini kha rine? “Ilwani na diabolo, huno u do ni shavha.” O
kunda malwadze a tshi itela rine. O ri kundela kha mulingo, a
kwashela fhasi dzikhoro; a bvisa khono kha mulingi, huno a dzi
nekedza kha mutendi, wa Mbeu ya Abrahamu, huno a ri, “Arali
a ni linga, mu lwiseni, huno u do ni shavha.” Yawee, nne nne!
Mu lwiseni!

6¢ O kunda zwothe lufu na vhudzulavhafu. O vuwa nga duvha
la vhuraru, a tshi ri, “Ndo kunda. Huno ngauri Ndi a tshila, na
inwi ni a tshila-vho.” Oo, ndi pfulufhedziso-de nandi! Izwo zwi
ya kha Mbeu ya Abrahamu. O kunda tshalo, a vuwa nga duvha
la vhuraru, u itela u itwa vho lugaho hashu. Musi A tshi vuwa,
O vha e u itwa vho lugaho hashu. Naa izwo zwi ri ita mini? O
kunda vhulwadze. O kunda lufu. O kunda hele. O kunda vhida.
O kunda mulingo. Oo!

65  “Zwino ri fhira vhakundi nga Uyo we a ri funa, huno a
netshedza vhutshilo Hawe,” e Mbeu ya Vhuhosi ya Abrahamu.
Nga wonoyo Muya muthihi wa Mudzimu ngomu hashu, we wa
vha u Khae, ri fhira vhakundi. Khoro inwe na inwe yo kundiwa
u itela rine. Tshithu tshi tshothe tshine ra tea u ita ndi u i
thuba. Yo no kundiwa kale. Vhulwadze ho kundiwa. Lufu lwo
kundiwa. Vhudzulavhafu ho kundiwa. Tshalo tsho kundiwa.
Tshinwe na tshinwe tsho kundiwa, huno ri fara dzikhono, nga
tshilidzi Tshawe. Naa ni a ofha u dzi dzhenisa kha loko, huno na
ri, “Ndi da nga Dzina ]la Yesu Kristo”? “Humbelani ene Khotsi
tshinwe na tshinwe nga Dzina Langa.” Ndi a Mu funa.

66 Nga murahu ha minwaha ya zwigidi zwivhili yo no fhira,
minwaha ya zwigidi zwivhili, huno naho zwo ralo U fhano
vhukati hashu, Mukundi wa maanda we a kherula lupila lwa
bva zwipida zwivhili, we a dzhia vhulwadze vhunwe na vhunwe,
biso linwe na linwe, tshinwe na tshinwe kha Ene mune, huno
a hwala u shaya nungo hashu tshifthambanoni, huno malwadze

ashu na mabiso ashu, huno a a kunda, huno a vuwa hafhu u itela
u luga hashu, huno a ima a a tshilaho nga murahu ha minwaha
ya zwigidi zwivhili, u Divhonadza sa a tshilaho Yesu Kristo,
vhukati ha Mbeu ya vhuhosi ya Abrahamu a re vhalaifa vha
zwithu zwothe. Yawee, nne-nne! Avho vhane nga murahu, vha
fhira kha mulingo, pfulufhedziso ya Ipfi! Arali ni tshi nga tenda
Ipfi, zwenezwo na inwi ni Mbeu ya Abrahamu. Iyo ndi ndila ine
na da Khalo.

67 Arali ni sa koni u dzhia uyo mulingo wa Ipfi, zwenezwo arali
na Li timatima, u sola zwituku Khalo, ni nga si kone u Li tenda,
hu na tshinwe tshithu kana tshinwe-vho, ni nga si Li tende,
zwenezwo ni songo da mudubani wa thabelo. Ndi nga si vhuye
nda ita vhutambetambe u mona na alitare, u swika ni tshi nga
wana tshilidzi tsho edanaho tsha u divha uri Ipfi ]a Mudzimu
ndi ngoho.

68 Huno musi no no vhuya na phuletshedza kha ulwo lupila
lwa u sa tenda, zwenezwo ni na khono zwandani zwanu, dza
lufu, hele, na tshalo, ngauri ni na Mukundi We a ni kundela.
Zwenezwo ni na Vhahevheru 13:8, i no ri vhudza, “Yesu Kristo
ha shanduki mulovha, namusi, na lini na lini.” Naa ri nga zwi
ita hani?

69 Vhathu namusi vha ri, “Oo, zwo luga, ndi do ni vhudza, U
kha—kha inwe ndila, U hone.”

“Ha shanduki,” Bivhili yo ralo.
“0o0, zwo luga, Ha iti namusi vhunga O ita murahu.”

"0 Ri a zwi wana zwino, musi ri tshi vhona Ipfi Lawe ]i tshi
khwathisedzwa. Naa zwi itani? Zwi Li posela henefho murahu
ngomu ha marumbi avho hathu. Amen.

1 Mbeu ya vhukuma ya Abrahamu i a Li tenda. Vha a Li
divha. Huno O ima, madekwana a namusi, vhunga O fangana na
Abrahamu ngei ntha maduvhani a Loto huno a ita ayo madembe,
vhunga O ita nga u vhudza Sara zwe a amba murahu Hawe. Yesu
o fulufhedzisa, Mbeu ya Vhuhosi ya Abrahamu, uri Tshivhidzo
tshi do vhona zwenezwo zwithihi phanda ha u Da Hawe. Naa ndi
mini? Zwi tea u bvelela. Mudzimu o zwi fulufhedzisa. Yesu Kristo
o zwi khwathisedza nahone a ri zwi do vha nga u ralo, huno
khezwi ri thano namusi, nga murahu ha minwaha ya zwigidi
zwivhili, ra Mu vhona vhukati hashu, a tshi kha di vha Mukundi
wa maanda! O kunda lufu, vhudzulavhafu, tshalo, madambi
othe; a dzhia Ipfi.. .?. . .ene. Ee.

72 Ari, “Arali ni tshi dzula kha Nne, na Maipfi Anga kha inwi,
humbelani tshine na funa huno ni do newa tshone.” Ho vha hu
mini? Lone Ipfi, Kristo, Li re mbiluni yanu. “Arali ni tshi dzula
kha Nne, Maipfi Anga a dzula kha inwi, zwenezwo no kunda
tshinwe na tshinwe ngauri Ndo ni kundela tshone. Arali ni tshi
dzula kha Nne, arali ni tshi nga pfesesa Nne, arali ni tshi nga
dzula kha Nne. Uyo ane a tenda Nne, we a tanganedza Nne; hu

si u sokou diita wa muhoyo, fthedzi a nga tanganedza. Ane a pfa
Maipfi Anga, u pfesesa Maipfi Anga, nahone a tenda kha Uyo we
a Nthuma, u na Vhutshilo ha lini na lini; huno a nga si dzhene
mulingoni, kana u latwa, fhedzi o bva lufuni a ya Vhutshiloni.”
Khoyo U henefho, Mukundi wa maanda!

73 Ngoyu U fhano namusi, a sa shanduki mulovha, namusi,
na lini na lini. Hatha U khou zwi tana phanda ha Mbeu ya
Abrahamu, ye ya vhidzelwa nnda ha Babele, yo vhidzelwaho
nnda ha Sodoma, yo vhidzwaho nnda ha shango, huno a
khethelwa thungo, a tshi khou sumbedza pfulufhedziso Yawe
kokotolo. Nga murahu ha minwaha ya zwigidi zwivhili, hatha
O ima vhukati hashu, madekwana a namusi, uyo Mukundi wa
maanda, Ipfi la Mudzimu Ane a kona u talukanya ngelekanyo
dzi re mbiluni, na zwine ya vha zwone. Naa ndi mini? “Mbeu yau
i do thuba khoro dza swina layo.” Naa ndi mini? Ndi Mbeu ya
Abrahamu, Mbeu ya vhuhosi, ri tshi tenda Ipfi. Huno Ipfi ndi—
Ipfi ndi Mudzimu.

74 Zwino musi ri tshi vhona izwi, ri a kona u zhamba ngazwo,
vhunga murendi wa kale:

A tshi tshila, O mpfuna; a tshi fa, O ntshidza;

A tshi vhulungwa, O tuwisa zwivhi zwanga
kule;

U vuwa, Oita olugaho nga mahala lwa tshothe:

Linwe duvha U khou da—o0, duvha la vhugala!

75 Munwe o ri, “U khou aluwa, mutukana.” Izwo ndi nga si
zwi kone.

76 Ndo tshila u bva ndi tshee mutukanyana, vhukoni hanga
fhedzi he nda vhuya nda vha naho ndi u vhona U Da ha Yesu
Kristo. Ndo netshedza vhutshilo hanga u itela iyo ndivho. Ndi
kha di vha kha phuluphithi, sa mukalaha, ndi a tenda Tshitori
tshi fanaho, huno tshithu tshihulwanesa tshine ndi nga tshi
elekanya ndi u vhona Yesu Kristo a tshi bva matadulu uri
a tanganedze Vhawe. Mudzimu, zwenezwo nne-nne...A zwi
mangadzi ri tshi nga imba:

Rothe ri a losha maanda a Dzina la Yesu!
Litsha Vharunwa vha gwadame;

Disani khare ya vhuhosi,

Huno Ni mu vhumbe Murena wa vhothe.

"7 Ndi ngani? Ndi ene Mukundi wa maanda. Arali ni Khae, ni
kha Ipfi. A ri, “Arali ni tshi dzula kha Nne, humbelani tshine
na funa.” “Tshine na funa,” ngauri khoro inwe na inwe yo no
kundiwa. Zwenezwo ri nga ri:

Ngauri pfulufhedziso inwe na inwe Buguni ndi
yanga,

Ndima inwe na inwe, ndimana inwe na inwe,
na mutaladzi.

Ndi khou fulufhela kha Ipfi Lawe Likhethwa,
Ngauri pfulufhedziso inwe na inwe Buguni ndi
yanga.

8  Khonani, naa ni a limuha zwine izwo zwa amba?
Pfulufhedziso inwe na inwe ye Mudzimu a itela Abrahamu,
pfulufhedziso inwe na inwe ye ya ambiwa nga vhaporofita,
pfulufhedziso inwe na inwe ye Yesu Kristo a fulufhedzisa kha
lino duvha, U fhano u i khwathisedza na u sumbedza uri U ya
tshila Iwa tshothe. “Mbeu Yau i do thuba khoro dza maswina.”

7 Musizwi tshi tsela fhasi kha awara ya lufu. Inwi ni ri, “Mini-
ha nga ha izwo?” Ni kha di vha na uho u Thuba he Paulo a amba.
“0O tshalo, gundo lau li gai? O lufu, luvholela lwau lu ngathi?
Fhedzi ri livhuwa Mudzimu, A no ri nea gundo nga uyo Mukundi
wa maanda, Yesu Kristo.” Oo!

Litsha Vharunwa vha gwadame;
Disani khare ya vhuhosini,
Huno ni Mu vhumbe Murena wa vhothe.

80  Madekwana a namusi, nga murahu ha minwaha ya zwigidi
zwivhili, ri ima u Mu vhona, naho zwo ralo, Mukundi wa maanda
We a kherula lupila lwe lwa ri fhandekanya na pfulufhedziso
inwe na inwe ya Mudzimu, huno rine ri fhira vhakundi Khae.
Kha ri rabele.

81 Khotsi wa Tadulu, musi ro ima hatha, madekwana a namusi,
kha Vhuhone ha Muya Mukhethwa, uyo Muthu muhulwane wa
Yesu Kristo nga tshivhumbeo tsha Muya, We a fulufhedziswa
u da kha Mbeu ya Abrahamu, Mbeu ya vhuhosini. Ri a rabela,
O Mudzimu, arali hu na munna kana musadzi, mutukana
kana musidzana, ngomu hafha, ane a sa U divhe; vha na
thimothimo na mutsiko thalukanyoni dzavho, nga ha Ipfi la
Mudzimu, uri kana Ndi Ngoho kana hai. Oo Mudzimu Muhulu,
We a ita pfulufhedziso, ida madekwana a namusi! Hu na
pfulufhedziso nthihi khulu ye Wa ita, Murena; U nga tevhedza
iyo pfuluthedziso, Wo ri, “A tendaho kha Nne, mishumo ine Nda
ita u do ralo-vho; muhulwane kha izwi u do ita, ngauri Ndi ya ha
Khotsi.” Khotsi Mudzimu, ri rabela uri U khwathise Ipfi Lau.

82 Hu na vhunzhi ha vhana vha Abrahamu hafha madekwana a
namusi, vhane vha khou lwala. Oo, diabolo o vha thuba; vho vha
vhea nga ngomu, huno vho somba dzikhono, huno a ri, “Zwino u
tea u fa; u na thaidzo ya mbilu. U na hezwi, zwila, kana zwinwe,
nahone u teya u fa.”

8 O Mudzimu, ngavhe phalaphala ya mihuvho i tshi lila,
madekwana a namusi, ya Mafhungo-madifha, uri phuli inwe na
inwe i kone u vhofhololwa! Yesu Kristo o kunda idzo khoro.
Ro fara khono zwandani zwashu. Oo! “Nga Dzina Langa vha
do pandela vhodiabolo. Arali na humbela Khotsi tshinwe na
tshinwe nga Dzina Langa, Ndi do tshi ita. Uyo ane a tenda
kha Nne, mishumo ine Nda ita u do ralo-vho. Ipfi la Mudzimu

li na vhuhali nahone li na maanda manzhi u fhira banga
la mutsheahothe, 1i tshi tumula kha nwongo na rambo, na
mutalukanyi wa ngelekanyo dzi re mbiluni.”

8¢  “Huno sa zwe zwa vha zwi zwone maduvhani a Noaxe,
zwi do ralo kha u da ha Murwa-muthu, ngauri vho vha vha
tshi khou la, u nwa, u dzeana, u dikumedzela mbingano;
mbekanyamushumo khulu dza u thata.” Huno ri sedza shango,
“Hu do vha na zwiga, zwi ofhisaho ngei tadulu ntha (hezwi
ndi sosara dzi fhufhaho), midzinginyo fhethu ho fhambanaho,
Iwanzhe lu tshi vhomba (magabelo mahulu), mbilu ya muthu i
tshi khou kundelwa (nyofho), u hanganea vhukati ha lushaka,
tshifhinga tsho khakhelwaho.”

85 “Huno sa zwe zwa vha zwi zwone maduvhani a Loto, zwi do
ralo kha u da ha Murwa-muthu.” O Mudzimu, ida madekwana
a namusi huno u vhonadze Ipfi Lau, ida madekwana a namusi
nahone u thonifhe lutendo lwa vhana vha Abrahamu. Nga kha
Dzina ]la Yesu Kristo ri a zwi humbela. Amen.

86  Murena a ni fhatutshedze, nga ndila yo pfumaho. A thi
khou ya u ita mbidzo ya aletare nga tshino tshifthinga. Ndi
khou yo zwi siya kha inwi. Ndi elekanya uri, zwifhinga zwinzhi,
mbidzo dza alitari...Ndi tenda navho. “Fhedzi vhanzhi vho
tanganedzaho, vha lovhedzwa.” Izwo ndi zwone, “Vhanzhi vhe
vha Mu tanganedza.” Ri khou yo rabelela vhalwadze.

87 Ndi nga amba hafha vhusiku hothe. Ni vhathetshelesi
vhavhudi. Fhedzi zwine nda amba ndi muthu fhedzi; thedzi arali
nda amba Maipfi Awe, zwenezwo a si maipfi anga, ndi Maipfi
Awe. Arali nda amba tshinwe tshithu, huno Mudzimu a sa tshi
tikedze, zwenezwo ilo lo vha li ipfi langa. Arali nda amba Ipfi
Lawe, huno A li tikedza, naa uyo munna muvhi kana musadzi
ndi nnyi, mutukana kana musidzana, a no do tuwa huno a ri Lo
vha li songo ralo?

88  Yesu, o ri musi A tshi ita hezwi zwithu, vho ri, “Hoyu
Muthu ndi mungome. Ndi diabolo!” Mungome, munwe na
munwe u a divha uri u bvumba ndi ha diabolo. O ri, “Ndi
mungome.” Fhedzi no no vhuya na vhona mungome a tshi khou
rera Mafhungo-madifha? No vhuya na vhona mungome a tshi
pandela vhodiabolo? Hai, ngoho-ngoho, a vha zwi iti.

89 A ri, “Zwino, nne Murwa-muthu ndi do ni hangwela hezwi.
Fhedzi musi Muya Mukhethwa wo da, u amba ni tshi lwa Nawo
na khathihi zwi nga si hangwelwe shangoni lino kana shango
li daho, ngauri u khou vhidza mushumo wa Mudzimu muya u
songo kunaho.”

90 Mudzimu ri khathutshele, madekwana a namusi, huno ndi
rabela uri Mudzimu u do tsela fhasi nahone wa khwathisedza ili
Ipfi phanda hanu.

91 Mukomana, khaladzi, uyu ndi muya wanga. Ndi tea u
tangana na Mudzimu. Ndi na vhudifhinduleli ha zwine nda ni

vhudza zwone. Mudzimu u do ita uri ndi vhe na vhudifhinduleli
hazwo. Izwo ndi zwone. Zwi do nthusa mini u ima hatha na u
amba hezwi zwithu arali ndo divha uri ndi khou hatula muya
wanga heleni?

92 “Hu na ndila i vhonalaho i yone kha muthu, fhedzi magumo
ayo ndi ndila dza lufu.” Mudzimu ha {odi mutalutshedzi. Vhunga
ndo amba, U talutshedza Ipfi Lawe Ene mune.

93 “Mbeu ya Abrahamu i do thuba khoro dza swina.” Naa ni a
zwi tenda?

94  Arali ndi tshi nga ni fhodza, ndo vha ndi tshi do zwi ita.
Kristo o no di ni thodza. Tshithu tshithihi fhedzi, ni na khono
tshandani tshanu. Iyo khono ndi lutendo lwanu, u lu fara. U
khinulula, madekwana a namusi, naa ni nga si ralo? Musi A
tshi da vhukati hashu, uyo Mukundi wa Maanda we a kunda
vhulwadze vhunwe na vhunwe, huno a da hafha nahone a ni
sumbedza uri O zwi ita, ngauri U kha di vha Ipfi. “Huno Ipfi ndi
mutalukanyi wa mihumbulo i re mbiluni.”

9% Naa ndi garata-de ya thabelo? B, nthihi u...Naa ro vha
ri tshi do thoma kha mini, vhunwe vhusiku? [Munwe u ri,
“Nthihi.”—Mudz.] Kha ri thome nga futhanu. A re na garata ya
thabelo B, futhanu? Imisani tshanda tshanu. Garata ya thabelo
B. Ro thoma kha nthihi, vhunwe vhusiku, zwino ri khou yo
thoma kha ya futhanu, madekwana a namusi.

9% Ndi nnyi a re na B, B, futhanu? Imisani tshanda tshanu.
Garata ya thabelo B, futhanu. Ni khou amba uri a i ho fhano?
Naa ni nayo? Zwo luga, B, futhanu. B, futhanunthihi, ndi nnyi
a re na iyo? B, futhanunthihi, zwo luga. B, futhanumbili, ndi
nnyi a na B, futhanumbili? Zwo luga, ni nayo. B, futhanuraru,
futhanuina, idani nga hangeno. Futhanuina, futhanuthanu.

97  Mutukana wanga u da ngeno fhasi, henefha ndi sa athu
dzhena, huno nda tapanyedza tshivhalonyana tsha dzigarata.
Huno ni a vhona uri dzi hani, munwe hafha na munwe fhala?
A vha divhi. Ni nga di da fhasi kha uyu muduba hafha huno
na wana ya u thoma, a tevhelaho a wana fumi, munwe a wana
fumbilithanu. A ri divhi hune hune ya vha hone, fhedzi, hunwe
na hunwe hune ya vha hone.

9% Zwino ndi vhangana vhe ra vha ri tshi do vha vhidza?
Vhatanu, vhana? B, futhanu. Ho vha hu B, futhanu, naa a zwo
ngo ralo? [Munwe muthu u ri, “Ee.”—Mudz.] B, futhanu u swika
kha futhanuthanu. Futhanurathi, futhanusumbe, futhanumalo,
futhanutahe, furathi. Zwino kha ri vhone, muthihi, vhavhili. . .
Vha vhaleni, Billy, huno ri do ralo...Furathi, fusumbe, irani
vha ime u thoma, arali ni tshi nga kona. B, futhanu u swika
fusumbe, fusumbethanu. Vha vhaleni, Mukomana Roy, arali ni
tshi do ralo, musi ndi tshi khou amba na vhathetshelesi.

99 Ndi vhangana nnda afho vhane zwino ni tshi lavhelesa nga
heyi ndila, huno a ni na garata ya thabelo?

100 Elelwani, Yesu o ri, “Mishumo ine Nda ita na inwi ni do ita-
vho.” Naa izwo ndi ngoho? Izwo ndi ngoho. Naa ni a zwi tenda?
Mbeu ya Abrahamu yo ralo.

101 Bivhili i amba, zwa uri, “Ndi ene Tshithe Muhulu.”
Vhaheberu, ndima ya vhu4, “Ndi ene Tshifhe Muhulu ane a nga
kwamiwa nga zwipfi zwa u shaya nungo hashu.” Naa ni a zwi
tenda? Arali A sa shanduki mulovha, namusi, na lini na lini, naa
U do zwi ita hani?

102 Ho vha hu na musadzi mutuku, kha Bivhili, vhunga
no dzhiela nzhele zwine nda khou amba. Musadzi mutuku,
Bivhilini, khamusi o vha a si na garata ya thabelo; fhedzi a amba
mbiluni yawe, “Arali ndi tshi nga kwama uyo Munna, ndi a Mu
tenda.” O vha o no shumisa zwothe zwe a vha e nazwo, u itela
dok-...na madokotela. Vho kundelwa u mu thusa. Mulandu
wawe wo vha u muhulwanesa. Vho vha vha nga si mu thuse.
Fhedzi o tenda uri Mudzimu u do mu thusa. Huno a kwama
lupendelo Lwawe, lwa nguvho Yawe.

103 Huno A ri, “Ndi a vhona uri maanda o tuwa kha Nne.” Naa
izwo ndi zwone?

104 Naa ni a tenda uri U kha di vha a sa shanduki, madekwana
anamusi? Naa ni a tenda uri U fhano? Ndi vhangana vhane vha
tenda uri O vuwa vhafuni? Zwino ni nga sumbedza hani uri O
vuwa vhafuni?

105 A si kale, munna wa Baphuthisi a divheaho o da kha
nne, huno a ri, “Mukomana Branham, ndo vha ndo kundiwa—
kundiwa, tshinwe tshifhinga, nga Mohamede we a amba hezwo.
A ri, ‘Arali O vuwa, O fulufhedzisa uri U do ita zwenezwo
zwithihi. Kha ri Mu vhone a tshi zwi ita.”” Ni a vhona, vha tenda
uri Ho ngo zwi ita.

106 Fhedziriatenda uri U azwiita. Ritenda uri O vuwa vhafuni.
A hu na vhunwe vhurereli shangoni vhune vhu nga sumbedza
uri mutumbuli waho u kha di tshila, fhedzi Vhukriste. Huno
ndila i yothe ine Mudzimu a nga Zwi khwathisedza, ndi nga kha
avho vhane vha zwi tenda; ngauri iyo ndi yone ndila i yothe ine
Mudzimu a ita u sumbedza Maipfi Awe, ndi avho vha no A tenda.

107 Zwino musi vha tshi khou dubekanya uyu muduba mutuku
wa thabelo hatha. A thi divhi uri ri do wana vhangana. Ndi
toda munwe na munwe wanu, a tshi fara vhuimo hawe, dzulani
tshiduloni tshanu, ni songo tshimbila u mona hothe. Sedzani
thungo iyi nahone nirabele, niri, “Murena Yesu, ndi a tenda.”

108 Ni a elelwa, O mmbudza, “Arali na ita uri vhathu vha ni
tende; huno zwenezwo na fulufhedzea musi ni tshi rabela.” Izwo
zwo vha zwi kha ulu lushaka, murahu na phanda, Iwa minwaha
ya fumithanu, a hu na tshifhinga na tshithihi tshe zwa kundelwa.
Zwinga si kundelwe.

109 Mudzimu, tshithu tshithihi tshine Mudzimu a nga si kone u
tshi ita, itsho ndi u kundelwa. U tea u vhulunga Ipfi Lawe. Ndi
a tenda hezwo. Ndi a tenda hezwo u fana na. . .u fthira ndi tshi
tenda uri ndo ima hafha, u fhira zwine nda tenda uri ndi kha
tshino tshifhato; itshi tshi nga vha madzivhanombe, tshi nga vha
muloro. Muyani wanga, ndi a divha uri Yesu Kristo Murwa wa
Mudzimu u a tshila. Huno inwi nga u vha Mbeu ya Abrahamu,
inwi no fa kha Kristo, ni Mbeu ya Abrahamu.

110 Zwino vha na zwisagaduku haftha. U bvelela huhulwane ho
itwa nga hezwi, vhathu vha no tenda. Zwino kha ri kotamise
zwifhatuwo zwashu, musi vha tshi khou dilugisa, huno ra
rabelela avha.

111 Khotsi wa Tadulu, ri a funzwa Bivhilini, huno hu na vhathu
fhano vha no tenda Ipfi linwe na linwe le Wa amba uri ndi
Ngoho. Murena, tshinwe tshifhinga vha ya pepeleka huno vha
rwa kha buli la khono, nga khono, vha tshi humpa, na nwaya,
fhedzi vha a tenda uri i henefho. Vha litshe vha dzulele u rwa,
vha do zwi wana, ngauri zwi henefho. Huno iyo khono ndi yone
khono yone, “Arali iwe wa nga tenda, zwithu zwothe zwi a
konadzea.” Vhunga luimbo lu tshi khou imbiwa zwino, kana
u lidzwa.

112 Kha Bivhili i amba uri, “Paulo o dzhia zwisagadugu na
dzifasikoti muvhilini wawe, huno a dzi rumela kha vhalwadze na
vha thupheaho, huno mimuya i songo kunaho ya tutshela vhathu,
huno vha fhola.”

113 Zwino, Murena, ri a divha uri Paulo Mukhethwa u na Iwe.
Fhedzi, ho vha hu si ene; ho vha hu Iwe, Murena, Kristo khae. “A
sinne ane a tshila, fhedzi Kristo ane a tshila kha nne,” o ralo.

114 Huno zwino kha uyu murafho, U kha di vha Kristo, namusi,
sa zwe wa vha u zwone mulovha. Huno musi ndi tshi khou rabelel
idzi sagaduku, ndi tshi dzi kwama, ndi a rabela uri U do kunda
swina linwe na linwe. Vha nee lutendo, u vha tendela u divha uri
swina lo kundwa.

115 Huno nga tshinwe tshifhinga, Lwanzhe Lutswuku, vhunga
ri tshi kha di bva u amba nga hazwo, Isiraele yo tumulwa
kha pfulufhedziso, huno vho vha vhe mushumoni. Huno munwe
munwali o amba, zwa uri, “Mudzimu o sedza fhasi nga mato
o sinyuwaho, nga iyo Khavhu ya Mulilo, huno lwanzhe lwa
tshenuwa nahone lwa vula khoro dzalwo, huno vha buda.”

116 Sedza fhasi, madekwana a namusi, nga kha Malofha a
Yesu Kristo. Huno ngavhe, musi idzi sagaduku dzi tshi vhewa
kha vhalwadze, ngavhe swina li tshi vhona lutendo lwashu,
madekwana a namusi, musi ri tshi rabela iyi thabelo ya lutendo u
itela vhone. Huno ngavhe munwe na munwe a tshi vhothololwa,
nga Dzina ]a Yesu Kristo. Amen.

17 Zwino ndi khou toda u thetshelesa hanu hu songo
thithiseaho. Nnyi na nnyi ane a vha kha khudzaipfi ntha hafha,

ni nga i imisa. Ngauri, arali Muya Mukhethwa wa tea u ita
hezwi. . .a thi ambi uri U do ralo.

118 Zwino munwe u da hafha huno a ni vhudza uri vha na
maanda a u fhodza vhalwadze, naa a ni zwi tendi. Maanda
othe a kha Kristo. Ndi ene Mukundi, hu si inwi na nne. Ri tou
tanganedza zwe A ita. A hu na muthu a re na maanda a u tshidza
kana u fhodza.

119 Muthu munwe na munwe shangoni, mutengo wo no badelwa.
Thodea yo badelwa. Naa ho vha hu hani? “O pwashekanyelwa
vhutshinyi hashu, nga ntho Dzawe ro fhodzwa.” Phodzo yanu—
yanu yo badelelwa. U tshidzwa hanu ho lixwa. Naa ni na lutendo
lwa u da, u zwi tanganedza? Ndi zwenezwo fhedzi. Arali ni
Mbeu ya Abrahamu, no ralo. Mudzimu o zwi fulufhedzisa. Hu na
tshinwe tshithu ngomu hanu tshine tsha ri tshi henefho, nahone
tsho tou ralo.

120 Zwino tshifhiwa ndi mini? Ndi tshifhiwa tsha u bva huno
tsha fhodza vhathu? Hai. Tshifhiwa ndi u dibvisa ndilani, uri
Mudzimu a kone u ni shumisa.

121 Zwino izwo O zwi fuluthedzisa hezwo, tshiga tsha u fhedza,
u ya nga ha Yesu Kristo, “Sa zwe zwa vha zwi zwone maduvhani
a Sodoma, phanda ha musi u tshi swa.” Hu si phanda ha musi
zwinwe zwithu zwi tshi itea, Mafhungo-madifha o rerwa nga
Loto, na zwinwe zwinzhi; hu si hezwo. Fhedzi musi li sa athu
fhiswa, Mudzimu o tsela fhasi nga tshivhumbeo tsha muthu,
huno a dzula na Tshivhidzo tsho nangiwaho, Abrahamu na
tshigwada tshawe, vhe vha vha vhe na pfulufhedziso.

122 Zwino elelwani, Mbeu ya Abrahamu fhedzi i tanganedza
izwi. “Hu si kale shango a li tsha do Mmbona,” Yesu o ralo. “Ni
do Mmbona, ngauri Ndi do vha na vhoinwi, kha inwi, u swika
magumoni a shango.”

123 Fhedzi O fulufhedzisa, phanda ha musi A tshi vhuya
hafthu, “Sa zwe zwa vha zwi zwone ngei Sodoma,” sedzani
zwine Sodoma ya khou wana; sedzani zwine Tshivhidzo tsho
nangiwaho tsha khou wana, ha pfi, “zwi do ralo kha u da ha
Murwa-muthu.” Mudzimu o vhonadzwa nga tshivhumbeo tsha
munna, uri mutana Wawe wo furalela dennde, a amba zwe Sarah
aita ngomu ha dennde. Munwe na munwe u ya zwi divha uri izwo
ndi Ngoho, imisani zwanda zwanu. Izwo ndi zwone kokotolo.
Zwino O zwi fulufhedzisa. Ri kha tshifhinga tsha vhufhelo.
Zwino elelwani, itsho tsho vha tshi tshithu tsha u fhedzisela tshe
tsha bvelela; huno shango la Vhannda la swa, Sodoma, nahone
murwa o fulufhedziswaho a da vhuponi. Ri khou lavhelesana na
Murwa o fulufhedziswaho, Murwa wa Mudzimu.

124 Ri hafha. Ngavhe Mudzimu a tshi vula mato anu. A thi
divhi tshinwe tshithu-vho tsha u amba. Ngavhe A tshi bonyolosa
mato anu.

125 Zwino Khotsi wa Tadulu, ndi tou vha a si na thuso, ndi
thulwi ya vumba le Wa li vhumba, huno wa li vheya nnda hafha.
O Mudzimu, ngavhe nne, madekwana a namusi, ndi tshi vha na
tshilidzi Tshau na Vhuhone, uri hu kone u vha Iwe u shumise ili
vumba litete lituku Line wa vha naho ngomu hafha. Uri avho,
Murena, vhe Wa vha vhidzela kha Vhutshilo Vhu Sa Fheli, huno
khamusi a vha athu Vhu tanganedza u swika zwino, ngavhe vha
tshi vhona idzi pfulufhedziso. Vha nga di vha vho funzwa uri
izwo zwo vha zwi zwa linwe duvha, fhedzi ngezwi kha Bivhili.
Zwi khwathisedze, Murena. Iyo ndi thalutshedzo Yau Iwe mune.
A itsha toda u fthira hezwo. Arali U tshi do tou zwi ita nga u ralo,
zwenezwo vha do vhona uri Ipfi ndi ngoho. Zwi tendele, Khotsi.
Ri dikumedzela kha Iwe.

126 T ri muthu munwe na munwe ngomu hatha, Murena, a
shumise lutendo lwavho, madekwana a namusi. Ngavhe murado
munwe na munwe wa Lushaka lwa Abrahamu, nga kha Yesu
Kristo, a tshi vha na lutendo, madekwana a namusi, huno a
tanganedza Vhuhone Hau. Huno ri do U nea thendo. Amen.

127 Zwino, naa izwi ndi zwa-...Zwino izwi zwi a kanukisa.
Ndi toda inwi ni tshi nthusa zwino, nthabeleleni. Dzulani no
dzika vhukuma, ni songo tshimbila-tshimbila. Dzulani ni dzike,
rabelani.

128 Zwino, ni a vhona, zwi Kkhou shanduka u bva kha
vhuevangeli, u ya kha u dzika nga ndila ine wone Muya wa
Mudzimu unga ni dzhiya lwo fhelelaho kha inwe daimentsheni.

129 Zwino haftha ho ima wuyu muswa...Idani hangeno
zwitukunyana, mufumakadzi. Huno fhedzi. . .Izwo zwo luga,
ngauralo a thi nga bvi kha iyi khudzaipfi. Ni a vhona, a thi
divhi zwine zwa bvelela, inwi ni a vhona, huno zwenezwo nga
tshinwe tshifhinga, inwi ni a divha...Zwino ndila i yothe ine
nda zwi divha, ndi—ndi kha khudzaipfi, inwi ni a vhona, huno
vha khou lingedza u zwi fara ngei nnda, huno a thi tou divha
uri mini.

130 Zwino ri vhatsinda nga tshashu. A thi ni divhi, na khathihi
a thi athu ni vhona vhutshiloni hanga. Fhedzi ni mutuku nga
maanda kha nne. Huno hu na khonadzeo ya uri ro bebwa ri
kule nga dzimaela, na minwaha yo fhambanaho. Ulwu ndi lwa
u thoma ri tshi tangana. Naa izwo ndi zwone? Arali zwi zwone,
imisani tshanda tshanu uri vhathetshelesi vha vhone. Zwino, u
tou vha musadzi o imaho hatha.

131 Sedzani, zwi humiseleni murahu kha Lunwalo. Kha ri dzhie
Yohane Mukhethwa ya 4. Munwe na munwe wanu a i vhale musi
ni tshi ya hayani. Hu si—hu si uri uyu musadzi ndi ulwo lushaka
Ilwa musadzi; a thi divhi. Huno ni a divha uri a thi Yesu Kristo.
Fhedzi U fhano. Ndi Ene. Zwino Muya Wawe u khou ri dolisa,
u nga dzumbulula thaidzo yawe, vhunga O ita kha musadzi ngei
tshisimani. Tshithu tshithihi.

132 Huno, nga izwo, he vhotshifthe na vharangaphanda vha
ilo duvha, vha ri, “Uyu Munna ndi mungome, kana diabolo,
Belesebulu.”

133 Uyu musadzi o ri, “Mune wanga, ndi a vhona uri U
muporofita. Ri a zwi divha uri Mesia u khou da, huno itsho tshi
do vha tshiga Tshawe.”

13¢ Zwino, ndi vhangana vhane vha divha uri izwo ndi ngoho?
Zwo luga, arali A sa shanduki mulovha, namusi, na lini na
lini, naa itsho tshi nga si vhe tshiga Tshawe madekwana a
namusi? Naa O fulufhedzisa uri zwi do ralo, phanda ha magumo
a tshithinga? Zwino vhonani arali A tshi vhulunga pfulufhedziso
Yawe kha Mbeu ya Abrahamu.

135 Zwino arali munwe muthu ngomu hatha a tshi elekanya uri
izwo zwo khakhea, inwi idani ngeno ntha huno ni ite zwenezwo
zwithihi. Arali zwi songo ralo, zwenezwo ni songo amba tshithu
nga hazwo. Ni na pfanelo.

136 Zwino, nga Dzina la Kristo, ndi dzhia muya munwe na
munwe fhasi ha ndango yanga, u itela vhugala na khuliso ya
Mudzimu.

137 Ndi do tou tea u amba na inwi, lwa tshikhathinyana,
mufumakadzi muswa. Ni a divha, Murena washu o amba na
uyo musadzi tshisimani. A ri, “Nndisele madi.” O vha a tshi
khou itani?

138 Zwino sedzani, O amba, kha Yohane Mukhethwa 5, “Ngoho,
ngoho, Ndi ri kha inwi, Murwa,” uyo o vha e Ene, muvhili, “a
hu na tshine ndi nga ita nga Nne mune,” thedzi vhunga O vhona
Khotsi a tshi ita. “Zwine Khotsi a ita, U sumbedza Murwa. Ni a
vhona, Ndi nga si ite tshithu nga Nne mune, fhedzi vhunga Ndi
tshi vhona Khotsi vha tshi zwi ita.” Zwenezwo, na khathihi Yesu
ho ngo ita dembe na lithihi u swika Mudzimu u thoma a tshi Mu
sumbedza nga bono; hu si u Mu vhudza ndevheni Yawe, fhedzi
a Mu sumbedza. “Zwine nda vhona,” hu si u pfa, “vhona Khotsi
a tshi ita.” Izwo ndi zwe zwa Mu ita Muporofita vhunga Mushe,
sa zwe Mushe a amba. Zwino musi O—O divha Khotsi...O vha
ekha. ..

139 O vha a tshi khou ya Yeriko, fhedzi O vha a na thodea ya u
fhira nga Samaria, huno A da doroboni ya Sikara. Huno zwino
vhonani, Vhasamaria vho vha vha tshi khou toda Mesia.

140 Vhayuda vho vha vha tshi khou zwi toda, huno A vha
sumbedza tshiga Tshawe. Filipo, Nathaniele, Petro, zwenezwo
itsho tshiga tsho itwa nga u tavhanya, vha ri, “U Murwa wa
Mudzimu.”

Rabbi ori, “Uyu Munna ndi Belesebulu.”

141 Fhedzi zwino elelwani, Vhannda, rine, ro vha ri Anglo-
Saxon, ro—ro vha ri sa khou toda Mesia. Ro vha ri vhahedeni,

Vharoma, na vhanwe-vho. Ro vha ri sa khou toda Mesia. U da
fhedzi kha avho vha no khou Mu toda.

142 Fhedzi Vhasamaria vho vha vha tshi khou Mu toda, ngauralo
O do tea u fhira khavho, ntha ngei Samaria. A dzula fhasi
tshisimani. Mufumakadzi muswa, zwavhudi-vhudi wa vhukale
hanu, o bvela nnda. O vha e musadzi wa phungo mmbi. No
vhala nganea, ndi a humbulela. Huno A ri, “Musadzi, Ndisele
tshinwiwa.”

143 A ri, “Oo, a zwo ngo doweleya kha Iwe, Muyuda, u humbela
Musamaria zwenezwo.”

144 A ri, “Fhedzi arali no vha ni tshi divha uri ni khou amba na
Nnyi, no vha ni tshi do Nkhumbela madi.”

145 Nyambedzano ya bvela phanda. Mafhedziseloni, A wana he
thaidzo yawe ya vha i hone. Ni a elelwa uri ho vha hu mini? O
vha e na vhanna vhanzhisa. Huno a ri, “Iya u dzhie munna wau,
u de ngeno.”

Ari, “A thina.”

146 Ha pfi, “Wo amba zwavhudi,” ha pfi, “ngauri wo no vha na
vhatanu, huno ane wa khou dzula nae zwino a si wau.”

147 A ri, “Mune wanga, ndi a vhona uri U muporofita. Ri a divha
uri Mesia u a da, U do ri vhudza hezwi zwithu.”

Huno A ri, “Ndi Ene.”

148 A sia mvuvhelo yawe, a gidimela mudini, huno ha pfi, “Idani,
vhonani Munna We a mmbudza zwe nda ita. Naa uyu a si Mesia?”
A vho ngo vha na muporofita lwa minwaha ya madana. Huno
hafha ho vha hu na Munna we a amba uri ndi ene Mesia, huno
a sumbedza u vha mu—muporofita, huno a sumbedza tshiga
tsha Mesia.

149 Naa zwi do ni ita uri ni tende zwenezwo zwithihi, arali O
ita zwenezwo zwithihi, e Ene a sa shanduki mulovha, namusi,
na lini na lini, huno o fulufhedzisa nga aya Manwalo uri U do
zZwi ita?

Naa zwi do ita uri vhathetshelesi vha tende?

150 Ni tambula nga thaidzo ya tswio. Arali izwo zwi zwone,
imisani tshanda tshanu.

151 Ndi ngani izwo zwi tshi dzulela u vhuya kha tshifhatuwoni
tshanga? Munwe muthu u ri, “O humbulela hezwo.” A tho ngo
vhuya nda zwi humbulela hezwo.

152 Haftha, ndi musadzi wavhudi. Naa ni a ntenda? Zwino ni
a divha uri na khathihi izwo a tho ngo zwi humbulela. I ri ni
ndi ambe tshinwe tshithu-vho. Munna wanu u na inwi. U khou
tambula, nae-vho. Naa ha ngo ralo? Nyimele ya mutodo. Ndi
zwone. A si zwone? Ni na mutukana mutuku a re na inwi. U
khou tambula, nae-vho. Ni khou mu toda a tshi rabeleliwa. U
na tshinwe tshithu tsho khakheaho kha mato awe. Izwo ndi

zwone. Ni na musidzana mutuku a re na inwi, u na vhuleme
ha tswio, vhunga inwi. Naa izwo ndi zwone? Zwino ni nga vha
na mutakalo nothe, arali ni tshi do tenda. Naa ni a zwi tenda?
Mudzimu a ni fhatutshedze. Tshimbilani ndilani yanu huno ni
vhe na mutakalo.

153 Naa ni a tenda? Ha shanduki mulovha, namusi, na lini na
lini. Naa ndi mini? Naa U khou lingedza u itani? Kha inwi, Mbeu
ya Abrahamu, U khou ni sumbedza uri Ho ngo fa. Ndi nga si
kone u ita izwo zwithu. Ho ngo fa. Fhedzi U a tshila, zwi tshi
ni sumbedza uri ni na pfanelo ya u dzhia khoro dza swina lanu.
Izwo zwi tea u li ladza.

15¢ Uyu mufumakadzi, idani nga iyi ndila, lwa tshikhathinyana.
Ri u mona hothe, hunwe fhethu kha tshikhathi tshenetsho
tshithihi, ndi zwi dzhia nga u ralo. Fhedzi ri—ri vhatsinda
nga tshashu, u ya nga hune nda divha. A thi ni divhi, huno
ri vhatsinda. A thi divhi tshithu nga ha inwi. Arali izwo zwi
zwone, imisani tshanda tshanu, ni a vhona. [Khaladzi u ri, “Ndi
zwone.”—Mudz.] Vhanwe vhavho fhedzi vha ni nea garata ya
thabelo, huno ngezwi. Zwo luga. Zwino arali Murena Yesu. . .

155 Arali nne, khamusi, ndi tshi ri ndo vha ndi tshi khou lingedza
u dzhia fhethu ha Mukomana Oral Roberts, kana vhanwe vha
avho vhanna vhahulwane vha lutendo, Ndi do ri, “Mufumakadzi,
naa ho khakheani kha inwi?”

156 Inwinidori, “Zwo luga, ndi na tshikene-rnene.” Zwino, a nga
di vha a sa iti zwone. Ni a vhona? A thi divhi. Ni a vhona? Fhedzi,
ene, ni nga mu vhudza zwo khakheaho.

157 O vha a tshi do vhea zwanda kha inwi, a ri, “Mudzimu o
nthuma u—u rabelela vhalwadze. Naa izwo ni a zwi tenda?”
“Ee.” “Vhugala kha Mudzimu! Tshimbilani, zwi tendeni.”

158 Zwo luga. Zwothe zwo luga. Mudzimu o zwi fulufhedzisa
hezwo. Fhedzi, ni a vhona, ri khou tshila kha la nthanyana lone—
lone duvha u fhira helo. Yesu o fulufhedzisa, “Sa zwe zwa vha
zwi zwone maduvhani a Sodoma. Mishumo ine Nda ita na inwi
ni do ita-vho.”

159 Zwino arali Mudzimu a tshi nga mmbudza zwe na vha ni
zwone, ni a divha uri kana izwo ndi ngoho kana hai. A nga ni
vhudza zwine na do vha zwone. Huno arali izwo zwi ngoho, izwi
zwi do vha ngoho, nazwo-vho. Arali A tshi ni vhudza, tshinwe na
tshinwe, a thi divhi; fhedzi arali A mmbudza uri vhuleme hanu
ndi mini.

160 Naa ni do zwi tenda, na inwi-vho, vhathetshelesi?

161 Zwa vhukuma ndi tea u ima. Nga tshinwe tshifhinga, uyo
muthu we a vha e fhano tshifhinganyana tsho fhiraho, hezwo zwi
tea u zwi khwathisedza. Yesu o zwi ita nga tshinwe tshifthinga.
Na khathihi ho ngo zwi ita nga tshinwe tshifhinga hathu. Munwe
na munwe ngei Sikara o zwi tenda, a tenda vhutanzi ha musadzi,

musi a tshi da, a vha vhudza, huno o vha e musadzi wa phungo
mmbi. Mukriste o tou fuwa pulatifomoni, phanda ha vhoinwi
nothe! Amen. Fhedzi zwi tshi vha uri tshifhinga tsho tuwesa u
fhira zwine ra elekanya, ngavhe Murena a tshi isa phanda na
u Disumbedza, muhulwane, Mukundi wa maanda, uri Mbeu ya
Abrahamu. . .Fhedzi vhunga Abrahamu, O zwi itela Abrahamu,
luthihi; zwenezwo a tshinyadza izwo, huno a zwi ita hafhu.
Abrahamu a isa phanda na u tenda Mudzimu.

162 A ni fhano u itela inwi mune. Ni fhano u itela munwe
muthu-vho, huno uyo ndi mufumakadzi. Ndi khaladzi anu. Huno
mufumakadzi u na murunzi wa lufu. Huno u khou tambula nga
vhulwadze ha vhu—vhulwadze ha swigiri. Huno ha bvi fhano.
U bva kha. ..U bva Louisiana, shango la lunwendala. Izwo. . .
Huno ngetshi tshinwe tshithu, uri vhathetshelesi vha kone u
divha hezwi. Ni na nwananyana a no khou lwala zwa vhukuma,
ane a khou pulana u dzhenelela kha uyu mutangano, huno u na
tshifakhole. Izwo ndi ngoho. Izwo ndi ngoho. A si zwone? Naa
ni a tenda zwino? [Khaladzi u ri, “Ee. Amen.”—Mudz.] Arali ni
Mbeu ya Abrahamu, i fanganedzeni nahone ni bvele nnda, huno
ni fhodzwe nga Dzina ]la Yesu Kristo.

163 Naa ni a tenda? Zwa vhukuma. Elelwani, ndi pfulufhedziso
Yawe. O amba uri U do zwi ita. U vhulunga pfulufhedziso Yawe.

164 Naa ni zwi ita hani? Ri vhatsinda nga tshashu. A thi ni divhi.
Fhedzi Mudzimu u a ni divha. Naa ni a tenda uri arali Mudzimu
a tshi nga dzumbululela vhuleme hanu, zwenezwo ni a divha
uri zwi tea u bva kha manwe maanda a tshimuya. Zwino, hu
na zwithu zwivhili zwine zwi nga bva khazwo, zwine ni nga
elekanya. Musi zwo no itwa, zwi seli ha u {alutshedzwa, ngauri
ndi zwiwo. Huno, hafhu-vho, ndi vhutolo; tshinwe tshithu, zwo
luga, a zwi pfesesei, fhedzi ndi ngoho. Zwi do vha vhutolo. Huno
zwino ni a zwi divha, uri kana ndi ngoho kana hai, ni do divha
arali O ni vhudza ngoho.

165 Zwino, elelwani, a thi ni divhi. Hu tea u vha Munwe nga nnda
ha nne. Arali ni tshi ita vhunga Vhafarisei, huno na ri, “Oo, ndi
muya muvhi,” zwenezwo ni na ayo malamba. Arali ni tshi tenda
uri ndi Kristo, ni na malamba Awe. Tshi itisaho uri ni kone u
zwi tenda, ngauri O zwi fulufhedzisa zwa lino duvha, huno a zwo
ngo ralo u bva nga itsho tshifhinga u ya kha itshi. Izwo zwi ita
tshifhinga tsha vhufhelo.

166 Hu na munwe muthu a no khou bvelela phanda hanu,
tshifhinga tshothe. Ndi munna, wa thoho i re na mmvi. Ndi
munna wanu. O dzula henefho. U khou lingedza u fanganedza
phodzo yawe, o tsirwa nga pfuko, tshizwimbo, pfuko. Ni na
thaidzo ya tswio, thaidzo ya dundelo. Ni Vho. Khotsi na Vho-
Mme Little. Naa izwo ndi zwone? [Khaladzi u ri, “Ee.” —Mudz.]
Tendani nga mbilu yanu yothe, huno ni fhole.

167 “Niri lawe, dzina lavho?” Mulandu, zwa vhukuma. Naa Yesu
hongo vhudza Petro, “Dzina lau ndi Simoni, murwa wa Yona”?

168 Ngoyu munna. Ri vhatsinda nga tshashu, mune wanga. A thi
ni divhi. Fhedzi ni munna, vhunga—vhunga Petro a tshi da kha
Murena Yesu, ri a tangana. Naa ni a ntenda uri ndi mulanda
Wawe? Naa ni a tenda zwe nda amba uri ndi ngoho? [Mukomana
uri, “Ee, mune wanga. Ndi a ralo, mune wanga.”—Mudz.] Arali
ni tshi nga zwi tenda! Ndi, arali hu na tshinwe tshithu tshine ndi
nga ni itela tshone, ndi do tshi ita, fhedzi a hu na tshine ndi nga
ita. O no di zwi ita; hu tou vha tshinwe tshithu tsha u ni wana
uri ni zwi tende. Huno, ni a vhona, ho vha hu si nne. Arali ho vha
hu nne, ndo vha—ndo vha ndi tshi do ita zwothe zwe nda vha ndi
tshi nga kona u itela inwi. Fhedzi O nnea tshifhiwa, huno ndi tou
digeda phanda Hawe, huno A vha ene a no amba. Naa izwo ni a
zwi tenda? [“Ee.”]

169 Naa ni a tenda izwo, vhathetshelesi?

170 Ndo vha ndi tshi khou toda u wana muthu. U na zwithu zwo
vhalaho zwo khakheyaho kha iwe. Fhedzi tshinwe tsha zwithu
ndi, ni na tshibvo kha ito lanu la tsha u la. Uvho ndi vhuleme
hanu vhuhulwane. Ngetshi tshinwe tshithu, musadzi u dzulela
u bvelela hatha. Ndi mufumakadzi wanu. Naa ni a tenda uri
Mudzimu a nga mmbudza zwo khakheaho kha mufumakadzi
wanu fhano? Thaidzo yawe i mulomoni wawe. Ndi mano awe.
Izwo ndi zwone. Naa ni a tenda uri onoyo Yesu muthihi, Ndi
nnyi we a divha uri Simoni Petro o vha e nnyi, we a kona u
mmbudza uri ni nnyi? [Mukomana uri, “Ee.”—Mudz.] Naa zwi do
ni ita uri ni tende zwihulwane? [“Ee, mune wanga.”] Zwi do ralo?
[“Ee.”] Oscar Barnes. [“Izwo ndi zwone.”] Naa izwo ndi zwone?
Tshimbila ndilani yau ya u ya hayani, u fthole.

171 [A hu na tshithu kha theiphi—Mudz.]. . .mutsinda kha inwi.
A thi ni divhi, fhedzi Mudzimu u a ni divha. Naa ni a tenda uri
U a kona u mmbudza uri vhuleme hanu ndi mini? Naa ni do
zwi tenda nga mbilu yanu yothe? Thaidzo yanu i kha mukulo
wanu, huno na kha khana hafha. Ndi—ndi sina ha rambo. Ni
khou vha na zwipundu, u fana, zwibuli ngomu ha tshivhumbeo
tsha rambo. Ndi zwone. A ni bvi fhano. Ni kha mu—mudi une wa
vha bulasi ya maswiri u mona nawo wothe. Wo dzula muedzeni,
na thavha dza thodzi nnzhi nga murahu hayo. Hu na hodela i
no vhidzwa Antlers. Ndi San Bernardino. Afho ndi hune na bva
hone. Humelani murahu, Yesu Kristo u a ni nea mutakalo, arali
ni tshi do zwi tenda.

172 Hu na tshithu tshithihi tshine tshi nga fhodza pfuko, ndi
Mudzimu. Naa ni a tenda uri U do ni thodza? [Mukomana u ri,
“Ndi a ralo ngangoho.”—Mudz.] Zwi tendeni! Tshimbilani, huno
ngavhe ene Murena Mudzimu a tshi ni fhodza Iwo fhelelaho.

173 Zwi si zwa kale no vha nga-...no vha wa u tshuwa
nga maanda, u sinyuwa nga maanda. Nga aya mazhuluzhulu,

thumbu yanu i na nyimele. A ni koni u sukanya zwiliwa zwanu,
zwi diseni mulomoni wanu. Ndi esidi hothe mulomoni wanu. Nga
masiari siari, ni a neta vhukuma na tshinwe na tshinwe. Ni na
nwatela ya lula thumbuni yanu. Naa ni a tenda uri ndi Yesu
Kristo ane a nga ni vhudza izwo? [Khaladzi u ri, “Ee.”—Mudz.]
Tshimbilani ni le tshilalelo tshanu, zwenezwo. Tendani nga
mbilu yanu yothe, Yesu Kristo u a ni fhodza.

174 Huno ni ita hani? Hu na zwithu zwinzhi zwo khakheaho.
Fhedzi tshinwe tsha zwithu zwine na khou ofha, ni khou ya u
holefhala nga vhulwadze ha marambo. Fhedzi ni a tenda uri
Mudzimu u do ni fhodza, a ni nea mutakalo khazwo? [Khaladzi
uri, “Ee.”—Mudz.]

175 Murena Yesu, ndi rabela uri U zwi tendele kha khaladzi
anga. Mu fhe u vhona hawe. Bvisa thaidzo ya vhafumakadzi
khae, huno u fhodze vhulwadze ha marambo khae, nga Dzina
la Yesu. Amen.

176 Tuwani zwino, u tshi tenda. U do zwi ita, huno zwothe zwi
do luga. Ni songo timatima, itonu dzulela u tshimbila, huno ni
tende nga mbilu yanu yothe.

177 Thaidzo ya mbilu ndi tshithu tshi ofhisaho, fhedzi Kristo u
fhodza mbilu. Naa ni a tenda izwo? [Khaladzi uri, “Ee.”—Mudz.]
Tshimbilani, zwi tendeni, huno zwothe zwi do itwa. Zwo fhela.

178 Naa ni a tenda uri ni khou yo holefhala? Hai, a thi elekanyi
nga u ralo, na nne-vho. Muhumbulo wanga, vhulwadze ha
marambo; murunzi aftho, oo, iyo ndi pfuko. Naa ni a tenda uri U
do zwi fhodza? [Khaladzi u ri, “Ee, ndi a ralo.”—Mudz.] Tuwani,
zwi tendeni. U do ni nea mutakalo.

179 Zwo vha zwi khou ni dzindela, tutshelani zwituku, u valea
kha mbilu. Fhedzi ni a tenda uri zwi khou ya u thela, madekwana
anamusi? Tshimbilani, zwi tendeni, Yesu Kristo o ni fhodza.

180 Ho vha vhuleme vhutuku, vhu bvaho kha vhuleme ha
vhafumakadzi, lwa tshifhinga tshilapfu. Huno zwenezwo, ni
khou ralo, ni na tshifthinga tshi kondaho tsha u vuwa nga
matsheloni. No oma, kha zwirumbi zwanu. Ni kundelwa na u
shuma, u swika li tshi thabama, nga tshithinga. Ndi vhulwadze
ha marambo. Tuwani, ni songo timatima, a ni tsha do vha nayo.
Itonu zwi tenda, nga mbilu yanu yothe.

181 Nina zwithu zwo vhalaho, vhukondi. Fhedzi tshinwe tshithu
tshithihi tshi no khou ni dina Iwo vhifhaho nga maanda, na
inwi ni elekanya uri ndi vhulwadze ha marambo, hune ha vha
hone, vhu tshi khou ni holefhadza. Naa ni a tenda uri U do ni
ita uri ni tshimbile huno na vha na mutakalo? [Khaladzi u ri,
“Ee, mune wanga.”—Mudz.] Tuwani, zwi tendeni nga mbilu yanu
yothe, Yesu Kristo u do ni nea mutakalo.

182 Mbilu ya mazhuluzhulu, na vhulwadze ha marambo, fthedzi
ni a tenda uri Mudzimu u do ni fhodza? Ni a ralo? Tuwani, huno
ngavhe Murena Yesu a tshi u fhodza.

183 Heyo thumbu zwa vhukuma yo ni fha thaidzo nnzhi kha
minwaha i si gathi yo fhiraho, naa a i ngo ralo? A i tsha do ralo.
Tuwani, zwi tendeni. Mudzimu a ni fthatutshedze. Fholani.

18¢ Ni nga kona, na inwi-vho, thumbu yanu yo fhola. Tuwani,
tendani nga mbilu yanu yothe. Ni songo timatima.

185 Vha na tshifhinga tshi kondaho tsha u fema, iyo asima ya
kale i a ni tsitsela fhasi. A zwi ralo? Naa ni a tenda uri zwi khou
yo itwa zwino? [Mukomana u ri, “Ee.”—Mudz.] Zwo luga, iyani
ni zwi tende. Amen.

186 Haleluya! Naa ni a tenda nga mbilu yanu yothe?

187 Lwa tshifhinganyana. A ni vhoni itsho Tshedza henefho?
Mufumakadzi mutuku wa murema o ntsedza, o dzulaho henefha
fhasi hafha, u na tshibvo lurumbuni lwawe lwa monde. U
na thaidzo ya tswio, vhukondi. No vha ni na lutendo lwo
engedzeaho. A ni tei u da ntha hafha. Zwo fhela. Itanu zwi tenda.
Amen. Ivhani na lutendo kha Mudzimu!

Naa ni a tenda izwo?

188 Naa ni a tenda, khaladzi, ni do fhira kha uvho vhuleme ha
mutodo, no dzula henefho? Naa ni a tenda uri U do ni fhodza?
Zwo luga. Ni songo zwi timatima, huno ni nga vha nazwo arali
na tou zwi tenda.

189 Munna o dzulaho hafha, o ntsedzaho, u tambula nga vhuleme
ha thanga ya tshinnani, a tshi vuwa vhusiku na zwithu. Naa
ni a tenda, mune wanga? Zwi do fthela, zwenezwo, arali ni tshi
zwi tenda.

190 Hatfha ho dzula munna wa murema o dzulaho nga hangeno,
o ntsedza. U khou tambudzwa nga tshifakhole. Nahone u khou
toda ndovhedzo ya Muya Mukhethwa. Imani nga milenzhe yanu,
mune wanga, tanganedzani phodzo yanu. Ngavhe Mudzimu a
tshi ni nea ndovhedzo ya Muya Mukhethwa. Amen.

191 O dzula henefho u budekanya na inwi, hu na nwana o
dzulaho nga hangei, ane a vha na tshifakhole, u nga u ya noka, o
dzula nnda henefho, nga hangei kha linwe sia. Naa ni a tenda uri
Mudzimu u do ita uri nwana a fhole, henefho? Naa ni a tenda nga
mbilu yanu yothe? Zwenezwo Mudzimu u do fhodza nwana.

192 Naa ni a tenda, munwe na munwe wanu? Naa—naa A si
ene, naa A si Mbeyu ya Vhuhosi ya Abrahamu? Naa A si ene
Mukundi wa maanda? Naa O fulufhedzisa uri ni nga thuba khoro
dza swina?

193 Ndi vhangana vha vhoinwi vho vhoxwaho, ni pfa mutsiko
wa swina? Imisani zwanda zwanu, uri ni pfa mutsiko wa
swina. Huno ni Mbeu ya Abrahamu, imisani zwanda zwanu

nga ndila iyi. Ni ri, “Mukomana Branham, ndi khou dinwa nga
mazhuluzhulu.” Oo, hu na phesenthe dza fumalo dza izwo. Ni ri,
ndi...Zwo tou khwathwa, tshigwada tshothe tshi tou vha khuri
khulwane, zwi todou nnyita uri ndi pofule, ngei nnda hune na
vha hone.

194 Naa a ni vhoni, uri hafha fumbili kana furaru, khamusi,
milandu, kana yo engedzeaho, henefha kha pulatifomo na nnda
kha vhathetshelesi, uri Mudzimu ha kundelwi? Ndi Yesu Kristo
a sa shanduki mulovha, namusi, na lini na lini. Naa ni a tenda
izwo? [Tshivhidzo tshi ri, “Amen.”—Mudz.] Zwenezwo ndi ngani,
Mbeu inwe na inwe ya Abrahamu, ndi ngani ni sa dzhii khono
zwino? Mukundi muhulu, we a ni kundela, u fhano. O sumbedza
uri u fhano. Naa ni a Mu tenda?

195 Zwenezwo dzhiani khono yanu ya lutendo, swikelelani
zwanda zwanu, huno nda ri, “Yesu Kristo, ndi a tenda kha
phodzo yanga, zwino.” Imani nga milenzhe yanu. Imisani
zwanda zwanu, lokolole lutendo Iwanu zwino. “Ndi a tenda,
Murena Yesu. Ndi a tenda zwino.”

196 Zwino vheanani zwanda zwa vhoinwi. Vheanani zwanda
zwa vhoinwi, inwe Mbeu ya Abrahamu. Zwino inwi rabelelani
uyo muthu. Vheani zwanda zwanu khavho. Yesu o ri, “Izwi zwiga
zwi do tevhela avho vha tendaho. Arali vha tshi vhea zwanda
zwavho kha vhalwadze, vha do fhola.

197 Sathane, wo kundwa kha nndwa. Nga Dzina la Yesu Kristo,
ibva hafha, huno u tendele avha vhathu vha tuwe, u itela vhugala
ha Mudzimu. KQ

Ndivhadzo ya nzivhanyedziso

Pfanelo dzothe dzo londolwa. Heyi bugu i nga di gandiswa
nga tshigandisi tsha hayani u itela u shumiswa nga muthu
ene mune kana uri 1 andadziwe, hu si na mbadelo, sa
tshishumiswa tsha u phadaladza Mafhungo-madifha a Yesu
Kristo. Heyi bugu i nga si kone u rengisiwa, u bveledzwa
hafhu nga maandesa, ya poselwa kha website, ya vhulungiwa
kha sisteme ya u wana mafhungo, ya talutshedzelwa kha
dzinwe nyambo, kana ya shumiswa kha u tutuwedza u
humbela tshelede hu si na thendelo yo nwaliwaho zwi khagala
nga Voice Of God Recordings®.

U itela u divha zwinzhi kana u itela zwinwe zwishumiswa zwi
wanalaho, kha vha kwame:

